
pasealekua, Taconera, Gipuzkoako

etorbidea, Gipuzkoako etorbidea

(Berriozar), Gipuzkoako etorbidea

(Aitzoain), Plazaola industrialdea,

Santa Ageda Aitzoainen, Andrelopa

(Berriobeiti) eta Berriogoiti.
14. Linea-Luzapena Artikara
(eguneko zerbitzua)
Maiztasuna: Lan egunetan, 55
minuturo. Larunbatetan, 60 minuturo.

Igande eta jaiegunetan, 60 minuturo
Ibilbidea: Iruñeko Udala, Arrotxapea
eta luzapena Artikara (Alde Zaharra)
N4 Linea (gaueko zerbitzua) 
Maiztasuna: Aitzoaingo mugaraino:
60 minuturo. Berriogoitiraino:
hainbat bidaia (zehazteke)
Ibilbidea: Iruñea (Sarasate
pasealekua), Berriogoiti.
Berriobeitiko udaletxean, geltokiak
kuartelaren aurrean, Ultzamako
errepidearen bidegurutzean,
Aitzoainen, Berriobeitin eta
Berriogoitin. 
17. Linea
Maiztasuna: Lan egunetan: 20
minuturo. Larunbata eta jaiegunetan:
40 minuturo. 
Ibilbidea: Mutiloabeiti (lau geltoki),
Mutiloagoiti (4 geltoki), Sadar, Agoitz,
Paulino Caballero, Nafarroa Behereko
etorbidea, Vianako Printzearen plaza,
Yanguas y Miranda, Taconera,
Gipuzkoako etorbidea, Sáenz de Oiza,
Santa Engrazia, María Viscarret eta
Artika Berri.

TAXIAK
Teletaxia (948 351335)

ANTSOAINEKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA

Udaletxeko plaza, 1. Antsoain. 

948 132207

EZKABA ESKUALDEKO IKASTETXE
PUBLIKOA

Mendikale, 1. Antsoain 948 14 82 48

BERRIOZARREKIN
MANKOMUNATUAK
DAUDEN ZERBITZUAK
OINARRIZKO GIZARTE ZERBITZUA

Berriozarko etorbidea, 10. Berriozar

948 30 00 07. Ordutegia: 9:00etatik

13:00etara, aurrez hitzordua eskatuta

OSASUN ETXEA

Kaleberri, z/g
Telefonogunea: 948 30 94 66
Aldez aurreko hitzordua: 
948 30 94 04

FAMILIA PLANIFIKAZIORAKO
ZENTROA

948 30 19 07

MENDIALDEA ESKUALDEKO
IKASTETXE PUBLIKOA HAUR ETA
LEHEN HEZKUNTZA

Berriozarko etorbidea, 

z/g 948 309469

DERRIGORREZKO BIGARREN
HEZKUNTZAKO INSTITUTUA

Berriozarko etorbidea, 

z/g 948 30 94 05

UDAL ZERBITZUAK
UDALA

Udaletxeko plaza, 1. Berriobeiti.
Harrera ordutegia: 9:00etatik
14:00etara. 948 30 31 29. Faxa: 948
30 27 31. Web: www.berrioplano.es 

ALBIENTEEN ZERBITZUA

Udaletxeko plaza, 1. Berriobeiti. 
618 96 94 55

MARIA DE MAEZTU KULTUR ETXEA

Iturribidea, 1. Artika. Tel: 948 38 32
54 Faxa: 948 38 32 77. 
Posta elektronikoa:
cultura@berrioplano.animsa.es

LIBURUTEGI PUBLIKOA

Maria de Maeztu Kultur etxean.
Iturribidea, 1. Artika. Udako
ordutegia: 09.00etatik 15:00etara
(ekainak 15-irailak 11. Uztailaren 6tik
10era itxita, oporrak izateagatik. Tel:
948 38 26 22. Posta elektronikoa:
bibliarc@cfnavarra.es Katalogoa
kontsultatu: www.navarra.es

UDAL IGERILEKUAK

Nuestra Señora de la Purificación,

z/g. Berriobeiti 

948 30 38 52. Igerileku estalia eta

udako igerilekua

ERABILERA ANITZEKO ERAIKINA

Ntra. Sra. de la Purificación, 11.

Berriobeiti. Jendearendako zabalik:

8:00etatik 22:00etara.

KONTSUMITZAILEAREN
INFORMAZIORAKO UDAL BULEGOA 

Udaletxeko plaza, 1. Berriobeiti. 948

30 31 29 Faxa: 948 30 27 31 Harrera

ordutegia: hilabeteko azken

astearteetan, 10:00etatik 13:00etara.

Iritsi ahala egiten da harrera.

Telefono bidezko harrera ere bai

BERRIOGOITIKO HAUR ESKOLA

Nuestra Señora de la Purificación,

13. Berriogoiti. Telefonoa: 

948 35 15 88

ARTIKAKO HAUR ESKOLA

Leonor Akitaniakoa, 8. Artika. 
Telefonoa: 948 21 56 31

UDALA
UDAL BULEGOAK

Jendearendako harrera ordutegia:
9:00etatik 14:00etara

UDAL TEKNIKARIAK

Bisitak: astelehen eta ostegunetan,
9:00etatik 14:00etara
Deiak: astelehen, astearte, asteazken
eta ostegunetan, 12:00etatik
15:00etara

IDAZKARITZA

Bisitak: astelehen, asteazken eta
ostegunetan, 9:00etatik 14:00etara.
Tasak: agiriak egitea eta izapidetzea.
Ziurtagiriak: 0,70 €. 012-ren bidez
eskatzen diren ziurtagiriak: doan.
Txosten teknikoen ziurtagiriak: 
9,02 €. Konpultsatzea: 0,20 €.
Fotokopiak: 
DIN A-3, 0,15 €. DIN A-4, 0,06 €

ESKUALDEKO HIRI GARRAIOA

901 50 25 03
22-B linea 22-Luzapena
Berriogoitira

(astelehenetik ostiralera)
Ibilbidea

Yanguas y Miranda, Taconera,

Gipuzkoako etorbidea, Gipuzkoako

etorbidea Berriozarren, Gipuzkoako

etorbidea Aitzoainen, Plazaola

industrialdea, Santa Ageda

Aitzoainen, Andrelopa Aitzoainen eta

Berriogoiti.
Maiztasuna

60 minuturo.
16. Linea- Luzapena Berriogoitira
(asteburuetan)
Maiztasuna

20-24 minutu.
Ibilbidea

Beriain, Noain, Talluntxe industrialdea,

Cordovilla, Zaragozako etorbidea,

Yanguas y Miranda, Sarasate

“FRANCISCO CASANOVA” MUSIKA
ESKOLA

Oianondoa, 1. Berriozar

948 30 04 30 / 948 30 18 00

BAKE-EPAITEGIA ETA ERREGISTRO
ZIBILA

Rekalde, 8. Berriozar

948 30 08 79 Harrera ordutegia:

9:00etatik 13:00etara

KONTZEJUAK
KONTZEJU ADMINISTRATZAILEA: 

José Vidal. Harrera ordutegia:  

9:00etatik 14:00etara (948 303129)

AITZOAIN: Oronsuspe auzoa, 3.
Kontzejuburua: Teresa Sanz Arroyo

AÑEZKAR: San Andres k/ 6
Kontzejuburua: Joaquín Lumbier
Irisarri

ARTIKA: San Martzial, 9 (948 38 37
93) Kontzejuburua: Alberto Pérez Gil.
Administratzailea: Imanol García

BALLARIAIN: San Pedro k/ z/g
Kontzejuburua: José Antonio Gómez
Chandia

BERRIOGOITI: Santa Eulalia k/ 47
Kontzejuburua: Francisco Esquíroz
Subiza

BERRIOBEITI: Kale Nagusia, 2
Kontzejuburua: Francisco Javier
Díaz Rodríguez

ELKARTE: Purificación k/, 16
Kontzejuburua: José Luis Gil
Jiménez

LARRAGETA: San Esteban k/ z/g
Kontzejuburua: Amelia Peñalver
Hermida

LOTZA: San Joan k/ z/g
Kontzejuburua: José Ángel Nuin

OTEITZA: San Joan k/ 6
Kontzejuburua: 

María Macías Rodríguez

PILOTALEKUAK: TASAK
BERRIOBEITI

Gomazko pala, larruzko pala,
frontenisa, futbitoa eta saskibaloia
(948 30 32 00) Erroldatuak,
kontzejuan jaiotakoak eta
auzokideekin ezkondutakoak: 
10 euro/orduko Errondatu gabeak: 
16 euro/orduko Argia: 5 euro/orduko.
Ordutegia: astelehenetik ostiralera:
17:00etatik 22:00etara. Larunbatetan:
09:00etatik 12:00etara. Larunbat
arratsaldeetan, igande eta
jaiegunetan: soil-soilik
auzokideendako

ARTIKA

Gomazko pala eta pilotalekua (630
23 86 85) Kontzejuan bizi eta jaio
direnendako alokairua: 3
euro/orduko Auzokideak auzokide
ez direnekin: 6 euro/orduko Bi ordu:
4 euro gehi argia. Auzokideak ez
direnak: 12 euro/orduko Bi ordu: 20
euro gehi argia. Argi fitxak: 3
euro/orduko Aukerazko dutxa: 2,4
euro. Ordutegia: astelehenetik
ostiralera: 08:00etatik 22:00etara.
Larunbatetan: 9:00etatik 21:00etara
Igandeetan: itxita. 

www.berrioplano.es
>zerbitzuak

HERRI BAKOITZEKO BIZTANLE-KOPURUA (2009KO MAIATZAREN 31)

 Berrioplano 13 Euskera  25/6/09  15:05  Página 2



<32009. EKAINA // BERRIOBEITIKO UDALAREN INFORMAZIO ALDIZKARIA

Berriobeiti

Berriogoiti

Ballariain

Elkarte
Oteitza

Añezkar

Lotza

Berriozar

Orkoien

M
en

de
ba

ld
ek

o
 In

gu
ru

bi
de

a

NA-30

Artika

NA-4201

NA-7003

Txulapain
 Ibaia

Zildotz Ibaia
Untza IbaiaNA-240 A

NA-240 A

NA-7001

Iza

NA-20
S d l i

AitzoainTxulapain
 Ibaia

NA-20

A-15

A-15

GIPUZKOAKO ETORBIDEA

Larrageta

HERRITARRENTZAKO
TELEFONOA

Herritarrentzako Telefonoaren Harrera

zerbitzuaren bidez, badago gestio hauek egiteko

aukera: 

> Ziurtagiriak eskatu (katastroa eta

udal erroldak, bizitokia, bizikidetza,

ordainagirien kopiak, etab. 

> Udal argibidea ematen du: zerbitzuak,

kultur eta kirol agenda, espedienteak

izapidetzea, ordenantzak, zergak,

ikastaro eta beka eskaintzak, enplegu

deialdiak eta lehiaketa publikoak. 

> Udalekoak ez diren izapideei buruzko

argibidea: oinarrizko hornidurez

(telefonoa, gasa, elektrizitatea eta ura)

arduratzen diren enpresak, Nafarroako

Gobernua, osasun etxeak eta

zerbitzuak, heziketa zerbitzuak, garraio

zerbitzuak, aisia eta elkarteak.  

> 012 telefonoaren bidez ere zerbitzuei

zerbitzuak<udal informazioa<

ATZERA BEGIRAKOAK. IRUÑEKO SANFERMINAK (1930). Hiriburuko Gazteluko Plazan hartutako argazkia da, aspaldian,

1930eko Sanferminetan. Berriobeitiko auzokide talde bat ageri da. Irudian, lehen lerroan eserita, ezkerretik eskuinera:

Cesáreo Amezgaray eta Fermín Yoldi. Bigarren ilaran, ezkerretik eskuinera: Manuel Larumbe, Emilio Yoldi, Avelino Obanos,

Paco Ilundáin, Celestino Ezcurra eta Nicolás Larumbe.

NATUR IBILBIDEA. BERRIOZARKO BIDEA. Ale honetara

ekarri dugun bidexkak Artikako eta Berriozarko alde za-

harrak lotzen ditu. Bide osoa zabal-zabala da; ezkerretik

Etxebakar alderdia zeharkatzen du; eskuinean, Eunsasi

alderdia, eta Artikako ipar-mendebaldeko izkinaraino

eramanen gaitu. Etxebakarko bideko bidegurutzetik au-

rrera, Berriozar aldera metro batzuk egin eta Lagartika

askaldegira iritsiko gara; leku polita da atseden hartzeko

eta otamena egiteko. 

Ibilbidea: 300 m. Desnibela: 17 m. Batez besteko malda:

% 5,67 (beheranzkoa). Zailtasuna: txikia.

>udalaren
osoko bilkura
Laburpena

OSOKO BILKURA
BEREZIA
2009ko martxoaren 24a

TOKI INBERTSIORAKO ESTATU
FUNTSAREN OBRA BEHIN 
BEHINEKOZ ESLEITUA

Evelio Gil (UPN) zinegotziak izan

ezik, gainerako guztiek parte hartu

zuten osoko bilkuran, Añezkarko

pilotaleku estaliko lanak Obras y

Servicios TEX S.L-HARUTE Cons-

trucciónes S.L. enpresek osaturiko

UTEri behin-behinekoz esleitzea

erabaki zuen aho batez Udalbatzak.

Aurrekontua hauxe da: 513.813,33

euro. 

OSOKO BILKURA
ARRUNTA
2009ko apirilaren 7a

2009KO AURREKONTUA 
HASIERA BATEZ ONETSIA

Arantza Algárate (CIB) zinegotziak

izan ezik, gainerako guztiek parte

hartutako osoko bilkuran, Udalba-

tzak 2009ko aurrekontuak hasiera

batez onestea erabaki zuen. 8 boto

izan ziren alde (AAB, NaBai, CIB, 

CP-HK eta AVAB), eta 2 abstentzio

(UPN).

BERRIOZAR ETA BERRIOBEITI ARTEKO
ADMINISTRAZIO HITZARMENA

Osoko bilkurak aho batez onetsi

zuen Berriozarko eta Berriobeitiko

Udalen arteko administrazio

hitzarmena, Artiberri sektoreko

hainbat lurzati berrantolatzeko eta

bi udalerrien mugak aldatzeko;

horrela, aldaketa horren ondorioz

aterako diren lurzatiak udalerri

batean ala bestean egonen dira.

ETXEKO ABEREAK EDUKITZEARI
BURUZKO ORDENANTZA

Abereak eduki eta babestea arau-

tzen duen ordenantza berria

hasiera batez onestea erabaki zuen

Udalbatzak aho batez. Egungo

ordenantzaren oinarrizko edukiari

eutsiko dio eta zenbait aldaketa

eginen ditu: besteak beste, arau-

hausteetan eta zehapenetan.

ARTIKAKO KIROL HIRIA 
PROIEKTUAREN ESLEIPENA JASO
DUTEN TEKNIKARIENTZAKO
KONTRATUA ALDATUTA 

Osoko bilkurak aho batez onetsi

zuen Artikako Kirol Hiria proiektuko

teknikarientzako kontratua alda-

tzea, egitasmoaren kostea 4,5 milioi

euro jaitsi ondoren. Udalbatzak

erabakita, 120.000 euro emanen

dizkio Arkitekto Elkartuen taldeari

proiektuaren idazketa berria

egiteko, eta 256.360 euro obra-

zuzendaritzara bideratuko ditu. 

buruzko kexak aurkeztu daitezke,

iradokizunak egin eta udalarekin

zerikusia duten gaiei buruzko abisuak

eman. 

Nola sartu: Markatu 012 telefonoa. 

Udalerritik kanpo deitzen baduzu,

telefonoa hauxe da: 948 217012

Ordutegia: astelehenetik ostiralera,

8:00etatik 19:00etara, eta larunbatetan,

9:30etik 13:30era. Udan ordutegi

berbera izanen da. 

Deiaren kostea: finkotik: 0,34 euro.

Sakelakotik, 0,36 euro, Telefonicaren

tarifaren arabera eta denbora-mugarik

gabe. Kontsultatu beste operadore

batzuk. 

>GIZARTE ZERBITZUA
Ikastetxe publikoetako
jantoki-gastuetarako
laguntzak

Seme-alaben jantoki-gastuei dagokien

dirulaguntza eskuratu nahi duten familia

guztiek beren eskaerak irailean aurkeztu

beharko dituzte eta, salbuespenez, urriko

lehen hamabostaldian, Berriozarko

Oinarrizko Gizarte Zerbitzuan. 

Familiek hainbat baldintza bete beharko

dituzte dirulaguntza jasotzeko: besteak

beste, Berriobeitin bi urtez erroldatua

egotea, Oinarrizko Gizarte Zerbitzuen

erabiltzaileak izatea, Gizarte Esku-

hartzerako Prozesu batean sartuta

egotea eta familiaren sarrerak baremo

ekonomikoan ezarrita daudenak baino

apalagoak izatea.

Horrez gain, familiaren kargura dauden

ikasleek Iruñerriko ikastetxe publikoetan

eskolatuak egon beharko dute derrigo-

rrezko ikasmailetan: hau da, haur hez-

kuntzako bigarren zikloan, lehen

hezkuntzan edo bigarren hezkuntzan.

Argibideak nahi izanez gero, Berriozarko

Oinarrizko Gizarte Zerbitzura jo behar da

(948 30 00 07).

>ETXEBIZITZAK
Etxebakar sektoreko 
1.180 etxebizitzen
urbanizazioa onetsia

Joan den maiatzaren 5ean, Udalak

hasierako onespena eman zion Etxeba-

kar sektorean 1.180 etxebizitza urbanizat-

zeko proiektuari. Obren aurrekontu

nagusia 15.673.078,20 euro da eta,

dirutza horretatik, 9,5 milioi urbanizazio

lanari berari dagozkio; 757.340,96 euro,

argiak jartzeari; 316.881, elektrifikazioari;

482.610, linearen aldaketari, eta 242.590

euro, segurtasunari eta osasunari.

Aurrekontuaren barruan, gehigarri bat

ezarri da Etxebakar parkerako; alderdi

hori trenbideetatik Artikara bitarte doa,

eta 3.413.420 euro izanen dira. Parkearen

lanak atzeratuko dira, baina horrek ez du

eraginik izanen lurzati pribatuen erai-

kuntzan, ezta dotazioetan ere. 

>ERAIKUNTZA
Adjudicada a Erro y Eugui
la construcción de las 66
VPO de Mogotes

Mogotes sektoreko babes ofizialeko 66

etxebizitza eraikitzea Erro y Eugui-ri

esleitua

Erro y Eugui enpresak 1.648.844,58

eurotan (gehi % 16 BEZa) eraikiko ditu

Artikako Mogotes sektorean aurreikusiak

dauden babes ofizialeko 66 etxebizitzak. 

Lurzati bakoitzak 1.120 metro koadroko

hedadura izanen du eta haietako bakoit-

zean 33 etxebizitza eginen dira. 

Lurzati bateko etxebizitza guztiak

Berriobeitiko Udalean erroldaturik

dagoen jendearentzat erreserbatuko

dira; beste lurzatian, berriz, etxebizitzen

% 48,01 erreserbatuko dira.

>udal informazioa

KAMIOIAK APARKATZEKO ORDENANTZA

Udalbatzak, aho batez, hasierako onespena

eman zion kamioiak aparkatzeko ordenantzari.

TOKI ENTITATEENTZAKO DIRULAGUNTZEN 
DEIALDIA HAUR HEZKUNTZAKO IKASTETXEAK
ERAIKITZEKO (0-3 URTE)

Udalbatzak aho batez erabaki zuen Artikako

haur eskoletarako lau unitateentzako dirulagun-

tza eskaerak izapidetzea. 

PLAZAOLARAKO UPS AKORDIOAREN 
GAINEKO PREMIAZKO MOZIOA

Udalbatzak erabakita, Plazaola Turismo Par-

tzuergoak idatzi eta izapidetuko du Plazaola

Natur Bidearen Udalez gaindiko Proiektu

Sektoriala-UPS. Era berean, Udalak bere gain

hartuko ditu aipatu proiektua izapidetzeak

sortuko dituen gastuak, betiere Natur Bide

horrek Berriobeitiko udalerrian barna eginen

dituen kilometro kopuruaren heinean.  

UPNREN MOZIOA KORRIKAREN 
ERABILERARI BURUZ

Udalbatzak atzera bota zuen UPNk aurkeztuta-

ko mozioa, Korrika Nafarroan barrena ibili

zenean “terrorismoa eta ETAko presoak gorai-

patu” zirelako; zehazki, mozioak horixe salatu

eta kondenatzea eskatu zuen. 3 boto izan ziren

mozioaren alde (UPN eta CIB), 3 kontra (NaBai

eta CP-HK) eta 4 abstentzio (AAB eta AVAB).

OSOKO BILKURA ARRUNTA
2009ko maiatzaren 5a

ETXEBAKAR SEKTOREA 
URBANIZATZEKO PROEIKTUA

Zinegotzi guztiek parte hartu zuten osoko

bilkuran, Udalbatzak hasierako onespena eman

zion Etxebakar sektorea urbanizatzeko proiek-

tuari; 10 boto izan ziren alde (AAB, NaBai, CIB,

UPN eta AVAB), eta boto 1 kontra (CP-HK).

AÑEZKARKO PILOTALEKUA BEHIN BETIKO ESLEITUA

Udalbatzak aho batez onetsita, Añezkarko

pilotalekuko lanak 513.813,33 eurotan esleitu

zaizkio behin betiko Obras y Servicios TEX S.L.-

HARUTE S.L. enpresek osatutako UTEri.

BERRIOBEITI ZENDEAKO EGUNA

Udalbatzak aho batez onetsita, Zendeako

Eguna irailaren 19an eginen da, Lotzan.

AMAIUR HERRIAK EGINDAKO DEIALDIA 1512KO
KONKISTAREN 500. URTEURRENAREN INGURUAN

Osoko bilkurak atzera bota zuen Baztango

Udalak egindako proposamena, Amaiur herriak

1512ko konkistaren inguruan egindako deialdiari

atxikitzeko. 3 boto izan ziren alde (NaBai eta

CP-HK); 4 kontra (UPN eta CIB), eta 4 absten-

tzio (AAB eta AVAB).

OSOKO BILKURA BEREZIA
2009ko maiatzaren 12a

EUROPAKO PARLAMENTUA: HAUTESKUNDEETARAKO
MAHAIKIDEEN ZOZKETA 

Zinegotzi guztiek parte hartu zuten Osoko

bilkuran, Udalbatzak jendaurreko zozketa egin

zuen Europako Parlamenturako hauteskunde

eguneko mahaikideak erabakitzeko.

ARTIKAKO KIROL HIRIAREN 
INGURUKO PROPOSAMENA

Osoko bilkurak aho batez erabakita, baztertu

egin da 2008ko uztailaren 1ean Artikako Kirol

Hiriaren lanak esleitzeko prozedura eta, horre-

kin batera, beste prozedura bat irekiko da,

Artikako Kirol Hiriaren proiektu berriarekin bat.

Izan ere, hasieran 14.183.095,77 euroko inber-

tsioa egin behar zen, eta orain aldiz, 

9.658.897 euro izanen dira.

OSOKO BILKURA ARRUNTA
2009ko ekainaren 2a

KULTUR, KIROL ETA GIZARTE XEDEETARAKO
DIRULAGUNTZAK ARAUTZEKO ORDENANTZA

Zinegotzi guztiek parte hartu zuten Osoko

bilkuran, Udalbatzak hasierako onespena eman

zion aho batez Berriobeitiko Udalak kultur,

hezkuntza, kirol, gazteria, laguntza, giza eta

gizarte xedeetarako banatzen dituen dirulagun-

tzak arautzeko ordenantzari.

0-3 URTEKO HAUR ESKOLAK: 
2009/2010 IKASTURTERAKO EGUTEGIA

Osoko bilkurak onespena eman zion Artikako

eta Berriobeitiko ikastetxeetako zuzendaritzek,

nafar Gobernuaren proposamenarekin bat,

erabakitako lan egutegiari: 208 eguneko

egutegia izanen da, zehazki. 9 boto izan ziren

alde (AAB, NaBai, CIB, CP-HK eta AVAB), 

eta 2 abstentzio (UPN).

BERRIOBEITIKO GIZARTE ETXEKO 
TABERNA-JATETXEA ESLEITUA

Udalbatzak aho batez erabakita, 14.400 eurotan

esleitu zaio Paco y Blas S.L. enpresari Berriobei-

tiko gizarte etxeko taberna-jatetxea; 

6 urterako izanen da. 

AÑEZKARKO LURZATIA UZTEKO HITZARMENA

Udalbatzak onespena eman zion aho batez

Añezkarko Kontzeju eta Berriobeitiko Udalaren

arteko hitzarmenari, Berriobeitiko Udalari

Añezkarko 115. lurzatia dohainik uzteko, han

pilotalekua egitekoa baita.

TRAFIKO ARAU-HAUSTEAK 
ZEHATZEKO ESPEDIENTEAK

Udalbatzak aho batez erabakita, Geserlocal

enpresak kudeatuko ditu hiriguneko bideetako

trafikoaren inguruko udal araudia hausteari

dagozkion zehapen espedienteak. 

BERRIOBEITIKO UDALERRIAREN 
IZEN OFIZIALA ELEBITAN

Udalbatzak erabakita, aurrerantzean gure

udalerriaren izen ofiziala hauxe izanen da:

Berrioplano/Berriobeiti. 9 boto izan ziren alde

(AAB, NaBai, CIB, CP-HK eta AVAB), 

eta 2 abstentzio (UPN). 

NABAIREN MOZIOA IRANGO 18 URTETIK BEHEKOEN
EXEKUZIOEN KONTRA AMNISTIA INTERNACIONALEK
EGINDAKO SALAKETAREN ALDE

Udalbatzak aho batez onetsi zuen NaBairen

mozioa, Amnistía Internacional erakundearen

salaketarekin bat egiteko eta erakundeak arlo

horretan egindako lanari sostengua emateko.

Erakunde horrek, zehazki, salatu egin ditu

Irango 18 urtetik behekoen exekuzioak,

1990etik aitzinera gertatzen ari direnak.

>udalaren osoko bilkura
Laburpena

>ESKUBIDEAK
Berriobeitik datuak babesteko araua
aplikatu du

Datuak babesteko araudia betetzeko, Udalak prestakuntza

ikastaro bat jaso du lan prozesu guztiak datu pertsonalak

babesteari buruzko Lege Organikora egokitzeko. 

Azken sei hilabete honetan, teknikari talde bat lanean aritu da

departamentu bakoitzak erabiltzen dituen datu pertsonalen

fitxategi motak aztertzeko; era berean, udal langileek horrelako

datuak tratatu eta erabiltzerakoan jarraitu behar dituzten

protokoloak finkatu dituzte.

Prestakuntza aldian, hainbat saio egin dira udal langileekin, bai

bakoitzarekin bai taldeka, zinegotziekin barne, datu pertsonale-

kin lan egiterakoan zer-nolako segurtasun neurriak hartu behar

diren jakiteko eta, halakorik betetzen ez denean, zer zehapen

dagokion ezagutzeko.

>DIRULAGUNTZAK
108.000 euro Berriobeitiko eta
Larragetako kontzejuentzat
Udalak kontzejuei hainbat dirulaguntza ematen dizkie lanak eta

jarduerak egiteko; bada, oraingo honetan, Udalak erabakita,

Berriobeitiko Kontzejuak 50.981,34 euroko dirulaguntza jasoko

du Garbikundearen eliza zaharberritzeko eta, 57.423,88 euro,

Larragetako kontzejuak, pilotalekuko teilatuko lanak ordaintzeko. 

Bi obra horien aurrekontu guztiaren % 25 lagundu dira diruz;

horrela, Berriobeitiko elizaren aurrekontua 203.925,39 euro izan

da, eta Larragetako pilotalekuarena, berriz, 229.695,55 euro.

Udalak 2006ko azaroan hartutako erabakiaren arabera, hona

hemen kontzejuetako zer lanek eta zer jarduerak izanen duten

dirulaguntza jasotzeko aukera: erlijio eta kultur intereseko

ondasunek (baselizek, parrokiek, elizek eta erretaulek), kontzeju

etxeek, pilotalekuek, gizarte eta kultur intereseko ondasunek

(esaterako, garbitokiek eta putzuek), udal eta udalez gaindiko

bideek (landabideek izan ezik) eta kanposantuek, bai eta kanpo-

santuetara joateko bideek ere.

>ENERGIA AURREZTEA
Kultur Etxerako energia plana

Udalak hitzarmena

sinatu du Nafarroako

Ingurumen arloko

Baliabide Zentroare-

kin (CRANA). Helbu-

rua da instalazioaren

inguruko energia-

azterlan bat egitea

eta, horrekin bat,

hainbat neurri

proposatzea, energia-

kontsumoa murrizte-

ko eta aurrezteko. 

Hitzarmenaren bidez,

udalak konpromisoa

hartu du Kultur Etxearen kontsumoak erregistratzeko, planoak teknika-

rien eskura jartzeko, eraikineko instalazioen eta energia kontsumitzen

duten ekipoen inbentarioa egiteko eta, azkenik, kontsumoak 2006tik

2011ra arte erregistratzeko

CRANAk, bere aldetik, energia aurrezteko ekintza plana abiaraziko du,

plana onetsi eta gehienez urtebeteko epean energiaren azken kontsu-

moa % 1 aurreztea lortzeko.

>ESTATUKO LAGUNTZAK
TEX S.L. -HARUTE S.L. UTEk Añezkarko
pilotalekua eraikiko du
Udalak esleiturik, Obras y Servicios TEX S.L.-HARUTE CONSTRUCCIO-

NES S.L. enpresek osaturiko UTEk eraikiko du Añezkarko pilotaleku

estalia; aurrekontua 513.813,33 euro da. Proiektua gauzatzeko dirua

Toki Inbertsiorako Estatuko Funtsetik etorriko da. 

Gaur egun futbol-zelai gisa erabiltzen den zelaian eraikiko da pilotale-

kua; etxetik hurbilen dagoen aldean, berdegune bat eta zabuak daude. 

Aurreikuspenen arabera, instalazio berrian halako kontrakantxa zabal

bat eginen da, kirol-pista moduan, bai eta 120 metro koadroko biltegi

bat ere, ekipamendua gordetzeko. Etorkizunean, gainera, biltegian

aldagelak eta komunak paratuko dira.  

>UDALERRIAREN IZENA
Berrioplano/Berriobeiti, udalerriaren 
izen ofiziala
Udalak erabakita, gure udalerriak elebitan izanen du izen ofiziala:

Berrioplano/Berriobeiti. 

Erabakiak indarra izan dezan, Udalak Nafarroako Gobernua premiatu du

gaztelaniazko eta euskarazko izen ofiziala onesteko, abenduaren 15eko

Euskarari buruzko 18/1986 Legearekin bat. Halaber, izen ofizial berria

Nafarroako Gobernuko Hezkuntza Departamentuko Euskarabidea/Eus-

kararen Nafar Institutura da helarazi da, behar diren izapide guztiak

egin ditzan Udalaren erabakia betetze aldera.

udal informazioa<

2009ko aurrekontuak onetsiak

Zuzeneko zergak: 2.037.350 euro

Zeharkako zergak: 475.000

Tasak, prezio publikoak eta bestelako diru-sarrerak: 842.800

Transferentzia arruntak: 711.400,76 euro

Ondareko diru-sarrerak eta herrilurren aprob.: 28.083,66 euro

Inbertsio errealak besterentzea: 3.000.000 euro

Adm. Orokorraren Transferentziak: 1.025.929,92 euro

DIRU-SARREREN AURREKONTUA, GUZTIRA: 8.120.564,34 euro

Langile-gastuak: 816.903,21 euro

Ondasun arrunten eta zerbitzuen gastuak: 2.344.520 euro

Finantza-gastuak:

Transferentzia arruntak: 570.383,47 euro

Inbertsio errealak: 4.217.747,66 euro

Kapital-transferentziak: 171.010 euro

GASTUEN AURREKONTUA, GUZTIRA: 8.120.564,34 euro

DIRU-SARRERAK

GASTUAK

U
dalak hasierako onespena eman zien 2009ko
aurrekontuei, joan den apirilaren 7an eginda-

ko osoko bilkuran. Guztira, 8.120.564,34 euro dira;
8 boto izan ziren alde (AAB, CIB, NaBai, CP-HK eta
AVAB) eta 2 abstentzio (UPN).  
Gastuetan, kontusailik handiena inbertsio errea-
lei dagokie, guztira 4.217.747,66 euro baitira. In-
bertsiorik handiena Artikako Kirol Hiria eraikitzea
izanen da; aurreko alean aurreratu genuen beza-
la, hasierako kostea 14tik 9,5 milioi eurora murriz-
tu da.
Diru-sarrerei dagokienez, kontusailik handiena in-
bertsio errealak besterentzea da (3.000.000 euro)
eta gero zuzeneko zergak datoz (2.037.350 euro).

>ARTIKA
San Kristobal gotorlekuko 
biktimen omenezko ekitaldia
Ehunka lagunek parte hartu zuten joan den maiatzaren

9an Artikako Kontzejuak antolatutako ekitaldi hunkiga-

rrian, Ezkabamendiko gotorlekuko zapalketa frankistaren

biktimak omentzeko; herriko kanposantuan lurperatuta

dauden 17 lagun izan zituzten gogoan, bereziki. Hura

Txinparta kultur elkarteak sustaturiko ekitaldia izan zen,

eta bertaratutakoen artean, eraildako bi pertsonaren

familiakoak agertu ziren: José Benedé eta Jorge López de

Vicuñaren familiakoak, hain zuzen ere. 

Eguerdiko hamabietan, jende guztia Kontzejuaren plazan

elkartu eta hilerrirantz abiatu ziren, errepresaliatuen

izenekin egindako plaka bat paratzeko. Hainbat musika

saio ere izan ziren; horrela, Barricada, Dikers taldeko Iker

Piedrafita eta Kerobia taldeko Xabi Bandini aritu ziren,

propio ekitaldi horretarako kanposantuan jarria zegoen

oihalpean. Ekitaldiari bukaera emateko, pilotalekuan

otamena zerbitzatu zen. 

>BISITA
Aralarko Aingeruaren bisita

Ohi denez, San Migel Aingerua aurten ere

herriz herri ibili zaigu gure udalerrian barrena.

Berriobeitik jaso zuen lehenetariko bisitaldia;

joan den ekainaren 3an, zehazki, arratseko

9etan. Soroak eta alorrak bedeinkatu ondoren,

meza eman zen Aingeruaren irudia bertan

zegoela. Biharamunean, San Migel Berriobeiti-

ra joan zen; han, auzokideek ongietorria eman

zioten eta, handik, Aitzoainera iritsi zen. 

Joan den apirilaren 12an Aralar menditik atera

zenetik ekainaren bukaerara arte, Aingeruak,

guztira, Nafarroako 280 herri bisitatuko ditu. 

>HERRIKO FESTAK
Oteitza aitzindaria, 
udako herriko festetan
Oteitza lehena izan da herriko festak antola-

tzen, udalerriko herri guztien artean. Horrela,

ekainaren 19an, ostirala, auzokideak afaltzera

elkartu ziren, egitarauari hasiera emateko.

Larunbatean, haurrek ederki gozatu zuten

puzgarriekin. Aurtengoan, bestalde, herri

afaria igandean egin zen eta jende aunitz bildu

zen. 

Abuztuaren lehenbiziko asteburuan Larrageta-

ko festak izanen dira. Egitarauan, besteak

beste, herri kirolak, haurrentzako jokoak, herri

bazkariak eta dantzaldiak ageri dira; hau da,

egun horietako ekitaldi nagusiak. Berriogoitik

hartuko dio txanda; abuztuaren azken astebu-

ruan, zehazki, eta irailean Artika, Añezkar,

Elkarte eta Lotzako festen txanda iritsiko da.

>udal nformazioakontzejuak

>AITZOAIN
Sanmigelak

Aitzoainek San Migelen omenezko festak ospatu zituen joan den maiatzaren 9an, herriko

bigarren zaindaria baita. 

Egunari hasiera egokia emateko, goiz erdian zikiroa prestatzen hasi ziren. Sukaldariak

haragia prestatzen aritu ziren bitartean, herrian barna karrikadantza bat ospatu zen

bazkal tenorea iritsi arte; bazkaria Kontzeju Etxean egin zen eta 100 bat lagun elkartu

ziren. Bazkalondo girotuan, musika ekitaldi bat izan zen arratsaldeko 8ak arte, auzokide-

ek ederki gozatu zutena. Sasoi betean daudenek gauez ere jarraitu zuten festa egiten.

Horrela, Kontzeju Etxea diskoteka bihurtu, han taberna-barra bat jarri eta jendeak gogoz

egin zuen dantza ordu txikiak iritsi arte. 

Biharamunean, Trapu Zaharrak antzerki taldea Kontzeju etxean aritu zen eta, emanaldia-

ren ondotik, auzokideek bermuta hartu zuten.

>BERRIOBEITIKO FESTAK
300 lagun inguru, herri bazkarian
Berriobeitiko auzokideek handizki ospatu zituzten San Isidroak. Festak, zehazki, maiatzaren 14an,

osteguna, hasi ziren, arratsaldeko 8etan, ohi denez suziriarekin; ondoren, erabilera anitzeko eraikine-

an otamena izan zen. Ostiralean, Santuaren omenezko meza eta prozesioa egin zituzten. Larunbat

goizean, jendea herri kirolen arrimuan gogotik bildu ondotik, herri bazkaria egin zen, herri bazkari

jendetsua zinez, 300 lagun inguru elkartu baitziren. Asteburu osoan, era askotako ekitaldiak izan

ziren, adin guztietarako; besteak beste, nabarmentzekoak dira puzgarriak, mus txapelketa, dantzal-

diak, zezensuzkoa, su artifizialak, jotak, pilotari profesionalen arteko partida eta, festei bukaera

emateko ekitaldia; txokolate-jana, alegia. 

>ERROMERIA
San Isidro erromeria

Añezkar, Larrageta eta Oteitzako auzokideek, ohi denez, San Isidro

erromeria ospatu zuten joan den maiatzaren 17an. Goizeko hamaiketan,

segizioa Añezkartik abiatu eta Oteitzara iritsi zen, han santuaren

omenezko meza emateko. Ondotik, otamen bat zerbitzatu zen. Behin

berrindartuta, taldea Oteitzako errepidearen eta Plazaolako bidearen

arteko bidegurutzeraino joan eta, toki hartan, soro eta alorren bedein-

kapena egin zen. 

>LARRAGUETA
Larragetako
Kontzeju Etxea
zaharberritzea 
Larragetako Kontze-

juak 127.849 eurotan

atera ditu lehiaketara

Kontzeju Etxea zahar-

berritzeko lanak (BEZ

gabe). Enpresa intere-

satuek ekaina bukatu

baino lehen aurkeztu

beharko dituzte propo-

samenak Berriobeitiko

Udaletxean eta, behin

esleipena nork jasoko

duen erabakita, lau

hilabete izanen dira

lanak gauzatzeko. 

Egitasmoaren arabera,

beheko solairua handi-

tu eta sukalde bat,

janari-gela bat, bainu-

gela bat eta biltegi bat

eginen dira. 

>KANPAMENTUAK
Udako kanpamentuen
harrera ezin hobea

Berriobeitiko udalerriko 190 haurrek

parte hartuko dute guztira udako haur

kanpamentuetan, ekainaren 22zan

hasi eta irailaren 4ra bitarte iraunen

dutenak.  

Gaztelaniazko taldeen jarduerak

Berriobeitiko Erabilera anitzeko

eraikinean eginen dira; euskarazko

taldeen ekitaldiak, berriz, Artikako

Maria de Maeztu Kultur Etxean. 

Hiri kanpamentuek bina asteko iraupe-

na izanen dute, bost txandatan banatu-

rik: ekainaren 22tik uztailaren 3ra,

uztailaren 13tik 24ra, uztailaren 27tik

abuztuaren 7ra, abuztuaren 10etik

21era eta abuztuaren 24tik irailaren

4ra.

Aurreko urteetan ez bezala, haur

onartu bakoitzak gehienez hamabos-

taldi bakarrean parte hartuko du.  

>MUSIKA ESKOLA
Hiru kontzertu
ikasturteari bukaera
emateko
Berriozarko Francisco Casanova

Musika Eskolak ikasturte bukaerako

hiru kontzertu egin ditu ekain hone-

tan. Lehenbizikoa ekainaren 17an egin

zen, asteazkena, arratsaldeko sei eta

erdietatik aurrera, talde mistoaren eta

Lehen Zikloko Musika Tailerreko

ikasleen eskutik (4tik 7ra urte arteko

neska-mutikoak). Bigarren kontzertua,

berriz, ekainaren 18an egin zen,

arratsaldeko 7etan hasita eta Bigarren

Zikloko ikasleak aritu ziren (hau da,

8tik 12ra urte arteko ikasleak) eta,

azkenik, ekainaren 19an, ostirala,

arratsaldeko 7etan, Hirugarren

Zikloko ikasleen txanda izan zen (12

urtetik gorakoak). Ikasturteari bukaera

emateko emanaldi guztiak Eskolako

ekitaldi aretoan egin ziren.

Bestaldetik, Eskolako ikasleek kontzer-

tua eskaini zuten joan den maiatzaren

29an Berriobeitiko Kultur Etxean,

Artikan, ehunetik gora lagunen

aurrean. Lehenik eta behin, haur

akordeoilarien taldea aritu zen eta,

gero, beste hiru talde: akordeoilari

helduena, Harivento izeneko taldea

eta haize-metal taldea. Bukatzeko,

adin guztietako akordeoilariak elkarre-

kin aritu ziren. 

>hiritarren
arreta

udal nformazioakontzejuak<

AGENDA
HERRIKO FESTAK. OTEITZAKO FESTAK, Ekainak 19-21. LARRAGETAKO FESTAK, Abuztuak 1-3. BERRIOGOITIKO FESTAK, Abuztuak 29-30. ARTIKAKO FESTAK, Irailak

11-13. AÑEZKARKO FESTAK, Irailak 4-6. ELKARTEKO FESTAK, Irailak 4-6. LOTZAKO FESTAK, Irailak 11-13. ZENDEAKO EGUNA. LOTZA, Irailak 19.

>kultura

>ABESBATZA
Ametza abesbatza, Benicarlón

Patxi Martínen zuzendaritzapean, Ametza abesbatzak bere lehen kontzertua

eman zuen Iruñerritik kanpo. Izan ere, Gent Gran abesbatzak eta talde horreta-

ko zuzendari Sonia Ferrerrek gonbidaturik, Ametza Benicarlóko Ntra. Sra. de la

Consolación eskolako kaperan aritu zen (Castelló), herri hartan egin zen

abesbatza-topaketaren barruan. Talde bakoitzak lau kantu eman zituen eta,

horrez gain, errepertorioan beste bi abesti ere bazeuden, bi abesbatzek elka-

rrekin abestutakoak: bata euskaraz, eta bestea, valentzieraz. 

Jaialdiaren ondotik, paella-jana egin zuten Ametzako taldekideentzat.

>GIZARTE ETA KULTUR IKASTAROAK
Aurre-inskripzioa, irailean
2009/2010 denboraldiko gizarte eta kultur ikastaroetan izena eman nahi duten

Berriobeitiko udalerriko auzokideek irailaren 9tik 14ra arte eman beharko dute

izena; Kultura eta Euskara arloek programaturiko ikastaroak dira.  

Jarduerak urriaren 5ean hasiko dira eta Udalak, laster, datorren ikasturterako

eskaintzaren berri emanen du, eta tokia erreserbatzeko abiaraziko den sistema

berria ere jakinaraziko du.  

>ERRETIRATUAK
Bidaia Nafarroako arte-altxorretan barrena
Berrogei eta hamar lagunek parte hartu zuten joan den ekainaren 13an Udaleko

Kultura arloak erretiratu eta langabeentzako antolaturiko bidaian, Nafarroako

turismo-ondarerik erakargarrienak ikusteko. 

Autobusa Berriobeitiko pilotalekuaren ondotik abiatu zen goizeko 9etan Artaxo-

ako Erdi Aroko multzoa bisitatzeko: duela gutxi zaharberritu duten San Saturni-

no eliza ikusteko aukera izateaz gain, gure auzokideek “Zerkoa” esaten zaion XI.

mendeko gotorleku ikusgarrian barna ibiltzeko parada ere izan zuten. Goiz

erdian, Andelosko aztarna erromatarrak eta Eretas izeneko aztarnategia

bisitatzera joan ziren. Gero, eguerdi beranduan, Deikazteluko Palacio de la Vega

jatetxera iritsi ziren, han bazkaltzeko. Behin indarberrituta, arratsaldez, Arella-

noko Musen Villa bisitatu zuten. 

>MUSIKA
Udako ikastaroak Artsaian

Artsaia (EMMA) musika modernoko eskolak hastapen

ikastaroak eskainiko ditu uda honetan. Eskolak arratsaldez

emanen dira, abuztuaren 31n hasita, astelehena, eta iraila

osoa iraunen dute. Ikastaro gehienak trinkoak izanen dira,

hau da, bi ordu eguneko astean bi aldiz, eta 16 orduko

iraupena izanen dute. Klase gehienetan, hamar ikasle

arituko dira gehienez, baina instrumentuaren arabera,

eskola-saio indibiduala antolatzeko aukera aztertuko da,

betiere beste iraupen eta beste prezio batekin. 

Hona hemen, besteak beste, zer musika espezialitate

eskainiko diren: Afrikako perkusioa, perkusio latinoa, kaxoi

flamenkoa, gitarra elektrikoa, pianoa/teklatuak, baxu

elektrikoa, disc jockey, kantu modernoa eta informatika

musikala. 

% 70EKO DESKONTUA AUZOKIDE ERROLDATUENTZAKO

Argibidea jaso edo ikastaroetako batean matrikulatu nahi

duten auzokide guztiek Artsaiarekin jarri behar dute

harremanetan, telefono hauen bitartez: 948 30 33 57 edo

948 30 25 18, 16:30etik 21:30era, ekainaren 30era arte eta

10:00etatik 14:00etara, abuztuaren 3tik aurrera. 

Gogoratu behar da Berriobeitiko edozer herritan errolda-

turiko jendeak % 70eko deskontua izanen duela matrikula

egiterakoan, udako nahiz 2009/2010 ikasturteko ikastaro-

etan.

>UDABERRIKO JIRA-BIRA
140 lagun bildu dira kultur
programazioaren saioetanl
Oso harrera ona izan du gure auzokideen artean Nafarroa-

ko Gobernuak, Kontzejuekin eta Berriobeitiko Udalarekin

elkarlanean, antolatzen duen “Udaberriko Jira-Bira” kultur

programak. Guztira, 140 lagun joan dira Aitzoainen, Berrio-

goitin, Berriobeitin eta Artikan egin diren emanaldietara.

Aitzoainen eta Berriogoitin antzerkia eskaini bazen, Artika-

ko Maria de Maeztu Kultur Etxean jazz kontzertu bat izan

zen eta, Berriobeitin, berriz, ikusleek zinemarekin izan

zuten hitzordua.

>JAIAK
Zendeako Eguna, irailaren 19an Lotzan
Lotzan eginen da Berriobeiti Zendean sarturik dauden

hamar herriak biltzen dituen jaia; aurtengoan, zehazki,

irailaren 19an. Hamaika ekitaldi aurreikusita daude eta,

horien artean, herri bazkaria da nabarmentzekoa, urtero

400 lagun inguru elkartzen baitira musikak giroturik, denak

festa giro ederrean bai bazkal tenorean bai bazkalondoren.

kultura<

>DIRULAGUNTZAK
Udalak 8.600 euro bideratu ditu kultur,
kirol eta gazte xedeetara

Ametza Abesbatzak, Rocópolis Mendi eta Eskalada Klubak,

San Isidro Errege Kabalkada Elkarteak eta Berriobeiti Kirol

Klubak 8.621,70 euroko dirulaguntza jasoko dute, urtean

zehar programatzen dituzten kultur, kirol eta gazte jardue-

rak gara ditzaten.  

Rocópolis Mendi eta Eskalada Klubak 3.000 euro lortuko

ditu Ikastetxeen arteko II. Eskalada Topaketak antolatzeko.

Helburua da 10etik 17ra urte bitarteko gazteen artean

oinarrizko kirola eta, bereziki eskalada, sustatzea. 

Ametza Abesbatzak 2.954,70 euro jasoko ditu, irakasle

profesional batek ematen dituen kantu-eskolak ordaintzeko

eta, era berean, jarduerari lotuta dagoen materiala erosteko.  

Areto-futboleko Berriobeiti Kirol Klubak, bere aldetik, 1.198

euro jasoko ditu: kluba 2004an sortu zen kirola egitea

sustatzeko eta gure Kontzejuetako auzokideen arteko

harremana bultzatzeko. Zehazki, dirulaguntza hainbat

gauzatara bideratuko da: materiala erostera, Berriozarko

kiroldegiko pista alokatzera (maiatzeko eta ekaineko Udabe-

rriko Txapelketarako), espainiar futbolarien mutualitatearen

asegurua ordaintzera, arbitroentzako lansarietara eta

hainbat txapelketatan izena ematera. 

Azkenik, San Isidro Errege Kabalkada elkarteak 749 euroko

dirulaguntza jasoko du, orga hobetzeko, erantzukizun

zibileko asegurua ordaintzeko eta aire-kanoiak alokatzeko

Berriobeitiko pilotalekua berotze aldera. 

>ESKALADA
Hiri kanpamentuak Rocópolisen
Rocópolisek haurrentzako hiri kanpamentuak eskainiko ditu

uda honetan, astebetekoak, ekainaren 22tik irailaren 4ra,

8:30etik 14:30era. Bi taldetan banatuko dira, 3tik 5era urte

bitarteko haurrentzako, eta 6tik 12ra urte arteko neska-

mutikoentzako. Tailer izarra eskaladako ikastaro trinko bat

izanen da, baina bestelakoak ere izanen dira: esate batera-

ko, patinajea, eskulanak, sukaldaritza, gorputz eta antzerki

adierazpena (hastapena) eta hemengo dantzak. 

Kanpamentuen prezioa 115 euro da, aste bakoitzeko,

euskaraz edo gaztelaniazkoak baldin badira; ingelesezkoak

badira, 135 euro ordaindu beharko dira. Izena emateko epea

zabalik egonen da toki guztiak bete arte. Telefono bat dago

izena emateko: 948 30 24 37, edo bestela,

info@rocopolis.com. posta elektronikoaren bitartez. 

Bestaldetik, Rocópolisek 11 urtetik gorakoentzako abentura

parke baten lehenbiziko fasea zabaldu du. Aireko jarduera

bat da, eta hainbat plataforma dira zubi tibetarren, sareen,

tirolinen, pasabideen eta eraztun-pasabideen bitartez

lotutakoak. Bigarren fasea eta txikienentzako abentura

parkea abuztuan egonen dira prest. 

>euskara

I. EUSKARAREN EGUNA BERRIOGOITIN EGIN DA LEHENDABIZIKOZ. “Euskara Be-

rriobeiti Zendean” izenburuko erakusketa izan zen Euskararen Eguna ospatze-

ko antolatutako lehen ekitaldia. Aurtengoan, ospakizuna Berriogoitin egin da

ekainaren 15etik 20ra. Erakusketa, zehazki, ekainaren 15etik 18ra egon da zaba-

lik Artikako Kultur Etxean eta, ekainaren 19an, Berriogoitiko Kontzeju Etxera era-

man zen. Ekitaldi nagusiak larunbatean egin ziren: pilota partidak, Kontzejuen

arteko I. Herri Kirol Txapelketa, euskal dantzak, herri bazkaria, Añezkarko Zin-

diku Folk Taldearen emanaldia eta Trikizio taldearen saioa.

BILERAK GURASOEKIN HIZKUNTZAK FAMILIAN TRATATZEARI BURUZKO GO-

GOETAK. 3 urteko haurrak dituzten 20 bat gurasok hainbat bileratan parte har-

tu zuten joan den maiatzean, Mendialdea ikastetxean, hizkuntzak familia barruan

nola tratatu jakiteko. Topaketek interes handia sortu zuten eta, bileretan, Eus-

kara Zerbitzuko teknikariak gurasoei hainbat gauza argitu zizkien, bai euskaldu-

nei, bai euskaraz mintzatzen ikasten ari direnei bai euskaldunak ez direnei:

esaterako, ea normala ote den haurrek bi hizkuntzak nahastea (euskara eta gaz-

telania); nola lagundu eskolako lanak egiten, gurasoek euskaraz ez badakite; nahi-

koa ote den eskolan ikasten duten euskara maila; haurrek ez ote dituzten arazoak

izanen gaztelaniaz ongi mintzatzeko. Datorren ikasturtean, Euskara Zerbitzuak

bilerak ere antolatuko ditu Berriogoitiko eta Artikako haur zentroetako guraso-

entzako. 

MENDIALDEA IKASTETXEA “JOLAS TAILERRAK” LIBURU-CDAREN BANAKETA.

Berriozarko Mendialdea ikastetxeak “Jolas Tailerrak” izenburuko liburu-CDa ba-

natu du Lehen Hezkuntzako 1. mailako haurren artean: 6 urtetik gorako neska-

mutikoentzako abestiak eta jolasak dira. Berriobeitiko eta Berriozarko Udalek

elkarrekin abiarazitako ekimena da, ikastetxe hartan bi udalerrietako ikasleak

ari baitira. Sortzen erakundeak egindako lana da, Nafarroako Euskara Udal Zer-

bitzuekin elkarlanean.

KANPAINA "DUZUN ONENA" BIGARRENEZ. Iaz, gure zendeako 100 familiak bai-

no gehiagok jaioberrientzako “Duzun Onena” materiala jaso zuten. Kanpainak

harrera ona izan zuela ikusita, Euskara Zerbitzuak bigarrenez antolatu du aur-

tengoan. Helburua da gurasoak hizkuntzaren transmisioak duen garrantziaz kon-

tzientziatzea. Horrenbestez, haur jaioberriak dituzten familiek hau guztia jasoko

dute etxean: lerde-zapi bat, Urtxintxa ikastetxeak egindako DVDa, euskaraz abes-

tu eta jolasteko, eta “Duzun onena-Lo mejor de ti” izenburuko gida bat guraso-

entzako, hizkuntzak familian tratatzeko gomendioak eta aholkuak jasotzen

dituena.

> KORRIKA
Korrika Berriobeitira iritsi zen

Euskararen aldeko lasterketak, Korrikak, Berriobeiti jo zuen joan den martxoaren

28an. Udalerriko auzokideak Piensos Cometako errotondan elkartu ziren, Korrikari

ongietorria emateko. Horrela, Udalaren izenean, Javier Orzaiz, Josu Gulina eta

Erantxu Larrayoz zinegotziak arduratu ziren lekukoa eramateaz, eta herritarren

izenean berriz, Koldo Miranda eta haur talde bat. Kilometroa egin ondoren, jendea

Berriobeitiko pilotalekura joan zen; han otamena zerbitzatu eta euskal dantzen

ikuskizuna eskaini zen. 100 lagun inguru bildu ziren. Bezperan ere, pilotalekuan

bertan, Korrikaren inguruko tailer berezi bat egin zen, haurrentzako.

>Kirolak

>UDAL IGERILEKUAK
Udako jarduerak

Aurreko urteetan bezalaxe, Berrio-

beitiko udal igerilekuek, udan,

hainbat adin eta mailatarako

igeriketa ikastaroak eskainiko

dituzte; era berean, bestelako

josteta-jarduerak antolatuko dira

haur eta helduentzako. 

IGERIKETA IKASTAROAK

HIRU IKASTARO

Uztailaren 20tik uztailaren 31ra

(uztailaren 13tik 17ra, izena emateko epea)

Abuztuaren 3tik 14ra (uztailaren 27tik 31ra,

izena emateko epea)

Abuztuaren 24tik irailaren 4ra

(abuztuaren 17tik 21era, izena emateko epea)

Eskolak: umetxoak, 3tik 12ra urte arteko

haurrak, helduak (hastapena) eta helduak

(hobetzea).

PREZIOAK:

Haur abonatuak: 20 euro

Abonatu gabeko haurrak: 40 euro

Heldu abonatuak: 25 euro

Abonatu gabeko helduak: 45 euro

JOSTETA-JARDUNALDIAK

Haurrentzako jarduerak (astelehena)

Haur ginkana: uztailak 20 (17:00-19:00)

Haur tailerrak: uztailak 20 (17:00-19:00)

Pequedeporte: abuztuak 3 (17:00-19:00)

Haur aerobica: abuztuak 10 (17:00-18:00)

Ur jolasak: abuztuak 17 (17:00-18:30)

Ur salbamendua, haurrak: abuztuak 24

(17:00-18:30)

Helduentzako jarduerak (asteazkena)

Tonifikazioa, berdegunea-aquagym:

uztailak 22 (17:30-18:30)

G.A.P. (ipurmasailak, abdominalak,

hankak): 

Uztailak 29 (17:30-18:30)

Aquagym-aquaerobic: 

Abuztuak 12 (17:30-18:30)

Abdominalak: abuztuak 26 (17:30-18:30)

>IRAUNKORTASUNA
Giro ona Bizikleta
Egunean
Lehendabiziko aldiz egin da Berrio-

zar-Berriobeitiko Bizikleta Eguna;

joan den ekainaren 14an izan zen

eta, egia esan, eguraldi bikainak

lagundu zuen. Horrela, eguzkipean,

parte-hartzaileek primeran pasatu

zuten eta giro ezin hobea sortu zen.   

Guztira, 300 lagun inguru agertu

ziren goizeko hamar eta erdietan

txirrinduletan igota Berriozarko

Eguzki plazan, ibilbideari lotzeko.

Berriozartik abiatu eta Artika,

Aitzoain, eta Berriobeitira jo zuten;

gero atzera egin eta Aitzoainen

barrena Berriozarrera iritsi ziren. Bi

ibilbide prestatu ziren, ahalik eta

jende gehienari aukera emateko:

horrela, ibilbide laburrak 11 kilometro

izan zituen, eta luzeak berriz, 14

kilometro. 

Behin ibilbidea eginda, bizikleta bat

zozketatu zen eta parte-hartzaile

guztiek opari txiki bana jaso zuten.

>UDAL IGERILEKUAK
Abonu berriak
erroldatuta ez
daudenentzat

Kiroldegiak eskaintza berria plazaratu

du udalerrian erroldatu gabe egonik

Berriobeitiko kirol instalazioetan

abonatu asmotan dabiltzan

guztientzat. Horrela, auzokide

erroldatu baten ezkontidea, izatezko

bikotekidea edo lehen edo bigarren

mailako familiarra baldin bada, edo

kiroldegiko abonatu batek

gomendatzen badu, aukera izanen du

erroldatu gabeko erabiltzaileen

eskura jarri diren 250 tokietako bat

eskuratzeko. 

Matrikularen prezioa 30 euro da, eta

hilabeteko tarifa berriz, 17 euro

(igerilekuak soilik). Horrez gain,

gimnasio zerbitzua erabili nahi izanez

gero, abonatuek 9 euro ordaindu

beharko dute hiruhilekoan behin.

Abonu mota horrek urtebeterako

balioa izanen du.

TARIFAK

30 EGUNEKO ABONUA (ERROLDATUAK)

5 urtetik beherakoak: doan

5 – 15 urte: 36 euro

16 urtetik gorakoak: 50 euro

65etik gorakoak, erretiratuak,

pentsiodunak: 36 euro

30 EGUNEKO ABONUAK (ERROLDATU GABEAK)

5 urtetik beherakoak: doan

5 – 15 urte: 70 euro

16 urtetik gorakoak: 70 euro

65etik gorakoak, erretiratuak,

pentsiodunak: 70 euro

LANEGUNETAN SARTZEA (ERROLDATUAK)

5 urtetik beherakoak: doan

5 – 15 urte: 4 euro

16 urtetik gorakoak: 7 euro

65etik gorakoak, erretiratuak,

pentsiodunak: 4 euro

(ERROLDATU GABEAK)

5 urtetik beherakoak: doan

5 – 15 urte: 5 euro

16 urtetik gorakoak: 9 euro

65etik gorakoak, erretiratuak,

pentsiodunak: 5 euro

JAIEGUNETAN SARTZEA (ERROLDATUAK)

5 urtetik beherakoak: doan

5 – 15 urte: 5 euro

16 urtetik gorakoak: 9 euro

65etik gorakoak, erretiratuak,

pentsiodunak: 5 euro

JAIEGUNETAN SARTZEA (ERROLDATU GABEAK)

5 urtetik beherakoak: doan

5 – 15 urte: 7 euro

16 urtetik gorakoak: 12 euro

65etik gorakoak, erretiratuak,

pentsiodunak: 7 euro

>KIROLAREN EGUNA
Inoiz baino parte-hartze 
handiagoa kirolaren jaian 
IX. HERRI LASTERKETAK ERREKORRA HAUTSI ZUEN LASTERKARI
KOPURUARI DAGOKIONEZ, 210 LAGUN ARITU ZIRELAKO

Berriobeitiko Kirol Eguna Iruñerriko hitzordurik jendetsue-

netakoa izatera iritsi da azken urteotan. Izan ere, joan den

maiatzaren 24an, 210 lasterkarik parte hartu zuten Berrio-

beitiko Udala IX. Herri Lasterketan, hau da, iazkoan baino 9

gehiagok. Gizonezkoen proba absolutua C.A. La Blanca

klubeko Gontzal Sanz gasteiztarrak irabazi zuen; emakumez-

koetan, berriz, Parquets Germán-Ribera Atlético klubeko

Aicha Bani izan zen irabazlea, sortzez marokoarra eta

Tuteran bizi dena. 

Lasterketaren ondotik, Berriobeitiko haur taldeko hogeita

hamar bat neska-mutikok judo erakustaldia eskaini zuten

herriko pilotalekuan, gurasoen begiradapean. Esan behar da

eguraldiak lagundu zuela eta oso giro ona egon zela. Eguer-

diko ordu batean, jende guztia Erabilera anitzeko eraikinera

joan zen, han otamena zerbitzatu zelako. Bukaera bikaina,

beraz, kirolaren jaiari.

Kirolaren Egunaren osagarri, rokodromoan ateak zabaltzeko

eguna egin zen; horrela, 60 bat lagunek eskalada munduan

hasteko aukera ederra izan zuten monitore adituen eskutik.

